
Sarajevo, 15.04.2016.
SAOPĆENJE ZA JAVNOST
Povodom održavanja TAIEX Radionice - Eurojust i zaštita podataka

Agencija za zaštitu ličnih podataka u Bosni i Hercegovini, u saradnji sa TAIEX programom pomoći Evropske komisije, organizuje dvodnevnu Radionicu o saradnji sa Eurojust-om i uslovima zaštite ličnih podataka. Radionica će početi sa radom 18. aprila 2016. u 9:30 u hotelu Bristol, Sarajevo.
Cilj ove Radionice biće razmjena znanja i najboljih praksi u odnosu na standarde zaštite podataka EU u tužilaštvima u krivičnom postupku, te u skladu sa zahtjevima za odgovarajuće rukovanje i obradu ličnih podataka, koji omogućavaju saradnju s Eurojust-om. 
Jučer je Evropski parlament usvojio paket reformskih zakona o zaštiti ličnih podataka, što govori o značaju i aktuelnosti ove teme. Ova reforma obuhvatila je dvije komponente: Opću Uredbu o zaštiti podataka, koja će građanima EU dati bolju kontrolu nad svojim ličnim podacima i Direktivu o zaštiti podataka u policijskim i pravosudnim organima, koja će osigurati visok nivo zaštite podataka i poboljšati saradnju u borbi protiv terorizma i drugih teških krivičnih djela u Evropi.

Učesnici Radionice biće predstavnici Ministarstva pravde BiH, Federalnog ministarstva pravde i Ministarstva pravde Republike Srpske, predstavnici Visokog sudskog tužilačkog vijeća BiH, Pravosudne komisije Brčko Distrikta, predstavnici tužilaštava iz oba entiteta BiH i Tužilaštvo Brčko Distrikta BiH, te službenici Agencije za zaštitu ličnih podataka u BiH.  
Stručnjaci zemalja članica EU, predstavnik Ministarstva pravde BiH, kao i predstavnica Agencije, održaće niz predavanja vezano za pravni okvir i trenutnu situaciju povodom zaštite podataka u tužilaštvima u krivičnim procedurama, u vezi zaštite ličnih podataka u okviru Eurojust-a i saradnje sa BiH. Stručnjaci evropskih organa za zaštitu podataka održaće predavanja o iskustvima i zaštiti podataka u tužilaštvima, na sudovima i suđenjima u zemljama članicama EU.  
U cilju pojašnjavanja odnosa državnih organa za zaštitu ličnih podataka i tužilaštava, ova Radionica je od velikog značaja zbog definisanja nivoa zaštite podataka koji se treba postići da bi se ostvarila buduća saradnja sa tužilaštvima na svim nivoima vlasti i Eurojust-om.

